
NG Kerk in Namibië

Die Feldmuis sê...
Leef uit Jesus se opstanding ( Gehoorsaam aan God ( Sorgsaam naby mekaar ( Dien Namibië en Afrika 
’n Weeklikse kommunikasie uit die Sinodale Kantoor, Feldstraat 34, Windhoek

Jaargang 6 – Uitgawe 6/2009 – Woensdag 18 Februarie 2009 – ngkn@iway.na
Staak asb versending van Feldmuis




Teken my asb in op Feldmuis
	In hierdie uitgawe...


	1Sondag Onder die Kameelboom 

1Welkom, J’Odia! 

1Boesman-dominee trek Grootfontein toe 

2Toer leer-leer saam met Tukkies Turkye toe 

2Bybel-Media: jóú bedieningsvennoot 

3Tibetane – moeilik te bereik! 

4Wêreldbiddae vir vroue en manne 

4Dink langtermyn as jy pensioen dink! 

4Ons bid vir die wêreld 

5Giggel 

5Vakature in Kamanjab 

5Rietfontein-Noord soek Jeugleraar 




	
	Hulle verjaar...

· Christo van den Heever (Swakopmund): Sondag 22 Feb; 064-402536; cjpvdh@gmail.com 

· Johan Lötter (Okahandja):  Maandag 23 Feb; 081 148 3074; 264813647960@mtcmobile.com.na 
· Sunita Burger (Pionierspark): Dinsdag 24 Feb; 061-241093; dburger@iway.na 

· Pikkie Hoffman (KMR-Windhoek): Woensdag 25 Feb; 061-374360; kmrwhk@ngkn.com.na  
Bybelgenootskap Namibië soek...
“Communications and Events manager”
Deeltydse eksegeet
Aansoeke sluit Maandag 23 Februarie 2009. Navrae by bsn@nambible.org.na



Sondag Onder die Kameelboom
  TC "Sondag Onder die Kameelboom" \f C \l "1" 
Tegniese probleme het veroorsaak dat verlede week se beloofde gesprek oor positiwiteit nie uitgesaai is nie. Luister hierdie Sondag in Onder die Kameelboom na ’n gesprek oor Christenskap en positief-wees. Onder die Kameelboom is ‘n inisiatief van die NG Kerk Namibië en saai Sondae om 12:00 op Kanaal 7 uit. (Luister ook op die WWW na Kanaal 7 by www.k7.com.na.)
Na inhoud 

Welkom, J’Odia! TC "Welkom, J’Odia!" \f C \l "1" 
Maandagoggend het die uitgebreide Feldmuis-familie een lid ryker geword. J’Odia Theron het ingeval as nuwe boekhouer in die plek van Anél Becker wat einde 2008 na Swakopmund verhuis het. 
Na inhoud
Boesman-dominee trek Grootfontein toe TC "Boesman-dominee trek Grootfontein toe" \f C \l "1" 
Hendrik en Elize van Zyl het pas die Tsumkwe-stof van hulle voete afgeskud toe hulle Grootfontein toe getrek het. In terme van die bedieningsplan van die Noordelike Ring sal Hendrik by Tienie van Rensburg oorneem as DEGNOS-koördineerder, hoof van opleiding in die DEGNOS-bedieningsgebied. Hy sal steeds as Mentor van Tsumkwe-gemeente optree. Elize word die voltydse sekretaresse van DEGNOS. (DEGNOS staan vir Diens en Getuienis: Noord-Oostelike Streek.)

Tienie van Rensburg is die afgelope maande vanuit ’n sinodale pos aan DEGNOS gesekondeer. Hierdie pos word egter vanweë finansiële oorwegings op 28 Februarie getermineer. Waarskynlik gaan Tienie dan aftree, maar sal steeds adviserend by die werk betrokke bly. Hy is ook adviserend lid van die nuwe Sinodale Diensgroep vir Diens en Getuienis.

Hendrik en Elize sal steeds per epos bereikbaar wees op ngtsumke@iway.na, maar hulle telefoonnommer is nou 067-243806 (kantoor) en 067 342803 (huis). Sy selnommer bly ook 081 371 8747.
In ’n verwante ontwikkeling aanvaar die DEGNOS-span tans aanvaar nou dat daar iemand op Luhebo geplaas sal word na Herman Oosthuizen se aftrede. Hy en Elna se huidige beplanning is om dalk einde Maart volgende jaar af te tree. Die ideaal is steeds dat die persoon wat Herman se pos oorneem, sal fokus op gemeenskapsontwikkeling in die hele DEGNOS-area. Dit sal `n bonus wees as ons `n predikant met hierdie gawe kan opspoor ( sodat hy ook  as Mentor vir Luhebo-gemeente kan optree.
Tienie het aan Feldmuis gesê dat die mate waarin hierdie “oorplanting” suksesvol gaan verloop (of nie), ‘n aanduiding gaan word of hulle met die selfstandige, inheemse bediening vorder!
Na inhoud
Toer leer-leer saam met Tukkies Turkye toe TC "Toer leer-leer saam met Tukkies Turkye toe" \f C \l "1" 
· Gert Steyn (prof): +264 83-236-9056; gert.steyn@up.ac.za  

Die Departement Nuwe Testament aan Tukkies bied DV van 3 – 13 Desember 2009 onder leiding van Prof Gert Steyn ‘n STUDIETOER NA TURKYE aan.
Na die reuse sukses van die toer in 2007, het hulle besluit om die Turkye Studietoer op 'n twee-jaarlikse basis aan te bied. Dis hoofsaaklik gerig op die stede van die 7 gemeentes in Openbaring en plekke waar Paulus opgetree het. Die feit dat die argeologiese plekke feitlik ongeskonde lê, asook dat die artefakte in die argeologiese museums iets besonders is, maak blootstelling aan die Nuwe Testamentiese Klein-Asië absoluut 'n móét. Soos Mekka vir die Moslems, so is Turkye vir die Christendom. Dis hier waar Handelinge, Efesiërs, Openbaring en talle ander gedeeltes in die NT nuwe betekenis kry. Om in Paulus se voetspore te stap in Efese, die omvang van die tempel van Artemis te sien, die troon van Satan in Pergamum, of die kanaal wat die louwarm water na Laodisea vervoer het, die ruines by Nicea,  (selfs die die ruines van ou Troye en die Asklepion by Bergama), is net eenvoudig groots. Voeg hierby nog Lidie en Kappadosie met van die vroegste Christelike kerke met frescos van Christus en die vroegste Kerkvaders, en mens tree as’t ware terug na 2000 jaar gelede. Mens kry geografiese perspektief en sien die Nuwe Testament net nooit weer in dieselfde lig

nie. 


Wat die toer anders maak is die feit dat toerlede hulself voorberei op 'n bepaalde tema (soos behuising, teaters,

water, ens) en dan die inligting met mekaar deel (dus 'n ensiklopedie op wiele...). Boonop hou almal hulsef besig met die teologie en het daarom reeds ’n klomp vooraf kennis. Voeg daarby ‘n toergids (met baie jare se ervaring), Afrikaans​sprekend en ‘n belese Turkse gids (2 doktorsgrade), en die uitstappie beloof groot geleenthede! Toerlede gaan in goeie akkommodasie tuis, gaan goed eet en teen ’n gemaklike pas toer. Talle ander besienswaardighede sien die Hagia Sofia in

Istanboel en ‘n private bootrit op die Bosporus is ook op die spyskaart. 

Om alles te kroon kan dominees VOORTGESETTE TEOLOGIESE KREDIETE ontwikkel verdien terwyl hulle met teologiese studente met mekaar in inter-aksie tree!
Die 2009 toer vind plaas tussen 3-13 Desember - wat ’n heerlike afsluiting is van die jaar Die prys  behoort ongeveer R17,000 te wees met die huidige wisselkoers van die Rand teen die Euro. (805 Euro vir die landreëlings). ‘n Deposito en besprekings moet gedoen word gedurende April. Kontak Prof Gert Steyn vir die volledige toerprogram en

verdere inligting by +264 83 236 9056 of gert.steyn@up.ac.za.  

Na inhoud
Bybel-Media: jóú bedieningsvennoot TC "Bybel-Media: jóú bedieningsvennoot" \f C \l "1" 
· Hans Steyn, Hoof: Bemarking en Fondswerwing – hans@bmedia.co.za;  +27 21 864 8223

Bybel-Media vereer Malan Nel

A Faithful Witness – essays in honour of Malan Nel. Met dié boek onder die redaksie van prof Hennie Pieterse en dr Christo Thesnaar, het Bybel-Media pas vir prof Malan Nel vereer vir sy jare lange bydrae tot die kerk en teologie in Suid-Afrika. Die boek word gekenmerk deur kort, kragtige bydraes deur vooraanstaande Suid-Afrikaanse en internasionale teoloë. Die stem van enkele minder bekende jong Suid-Afrikaanse teoloë word ook gehoor. Lees meer hieroor op www.bybelmedia.co.za.

Die boek is vir so min as R150-00 eksklusief by Bybel-Media beskikbaar.

Wen 'n boekprys in die jongste Kerkbode: 20 Februarie

Wen 'n boekprys! Die eerste ses lesers wat hulle naam pos of e-pos, wen elk 'n kopie van Die Groot Avontuur van Leon Rousseau (wenner van die beste nie-fiksie-prys van Naspers in 2007). Rousseau skryf boeiend oor Charles Darwin se betekenis en nalatenskap vir gelowiges in: Evolusieteorie bly oop vir nuwe insigte. Darwin - wat vandeesmaand 200 jaar gelede op 12 Februarie 1809 gebore is, se evolusieteorie het al vir talle heftige debatte in die Christelike kerk gesorg. 

Lees verder in Kerkbode

· Teologiese fakulteite gereed vir nuwe jaar. Die Bybel as ononderhandelbare vertrekpunt, maar met inagneming van God se onbegryplike misterie. Dít is min of meer die gees waarin die drie teologiese fakulteite waar NG Kerkpredikante opgelei word hulle akademiese jaar geopen het.

· Is die kerk gerat vir 2010? Die Wêreldbeker-sokkertoernooi 2010 bied die grootste geleentheid ooit vir die kerk in Suid-Afrika en Afrika. Is die kerk gerat hiervoor? 

· Leraar en gade: twee vir die prys van een? Ons verwag dit nie van gemeentelede nie, hoekom van die eggenote van ’n predikant verwag om leiding in die gemeente te neem? 
· Lees dit alles en nog meer in die nuutste Kerkbode – vandag se kerkkoerant vir vandag se kerkmense. 

LIG – jóú Afrikaanse Christelike gesinstydskrif: Maart 2009

LIG het pas verneem dat dit een van die voorste tydskrifte was op die ABC-sirkulasiesyfers verlede jaar (die amptelike sirkulasiestandaard vir adverteerders). Het jy al jou LIG gekoop?

· Lindie van Eeden gaan die lewe ligvoets, biddend en gelowig tegemoet en Liezel van der Westhuizen borrel behoorlik oor haar nuwe beroep as aanbieder van die Idols-reeks op M-Net. LIG – opgewek, op en top, oopkop!

· Vir die gesinne: Lees oor tienerswangerskappe, kinders se verslawings, die kind wat blý vergeet en witbroodjie en swartskaap wat maar ewe swaar kry. 

· Lees ook oor hoe om in 'n krisis op te tree, die waarheid oor vitamiene, vroue in die kloue van kuberseks en ontnugterde gelowiges wat al hoe meer hulle rug op die kerk draai.
Kruisgewys

Die Februarie-uitgawe van Kruisgewys is propvol interessante artikels wat op bedieningsontwikkeling fokus. 

Noudat die A-Z-beleid vir die bediening 'n werklikheid word, wil dié uitgawe help vreugde bring en moed gee vir die bediening. Dit bevat lusmakertjies van die talle kursusse vir verdere bedieningsontwikkeling wat by die drie teologiese fakulteite geloop kan word.

Aan elke predikant (Hervormde Kerk en Afrikaanse VGK-gemeentes ingesluit) is ’n eksemplaar van Kruisgewys met inligtingspamflette oor VBO-kursusse na sy of haar kerkkantooradres gepos. Dis vir Bybel-Media 'n voorreg om saam met die Gemeentedienste-Netwerk (GDN) só direk by die voortgesette ontwikkeling van kerk​leiers betrokke te wees. 

As die pos te stadig is, besoek Bybel-Media se tuisblad www.bybelmedia.co.za en laai ’n kopie daar af!

Woema vir die bediening!
Ons sluit ’n lusmakertjie by hierdie uitgawe van Kruisgewys in. Dis ’n kort animasie-CD oor die nuwe Rimpelsprogram vir gemeenteleiers. Laasgenoemde is niks minder as ’n gereedskapskissie om predikante te help om hoë dosisse energie in hulle bediening te sit.
Wat is die Rimpelsprogram?

· Die program is ontwikkel vir predikante, deur predikante. (In eenvoudige taal, vir moeë karperde, deur moeë karperde.)

· Dit dek alle fasette van die bediening.

· Dit verskaf praktiese prosesse en bedieningsgereedskap.

· Die belangrikste hiervan is: Dit help lidmate bemagtig, sodat hulle sáám aan die gemeente-kar trek.
· Dit gee toegang tot preke met grafiese aanbieding. 

· Die gebruiker kwalifiseer ook om aansienlike afslag op die jongste geestelike boeke, CD’s en DVD’s te kry. Ens, ens.

Vet pret
Die kort animasie-CD sal jou ’n vinnige oorsig oor die hele Rimpelsprogram gee. Die CD duur skaars vyf minute en is super koel, volgens mense wat dit reeds gesien het. Dit word vergesel van 'n 24-bladsy-handleiding. Vergewis jouself van die inhoud van die Rimpelsprogram.

Inligting, Navrae en Diensverskaffing:

· Skakel 00 27 21 873 0822
· Of stuur jou bestelling per e-pos na: bestel@bmedia.co.za.
· Of koop direk met jou kredietkaart op die webtuiste: www.bybelmedia.co.za.
Na inhoud
Tibetane – moeilik te bereik! TC "Tibetane – moeilik te bereik!" \f C \l "1" 
· Martin en Mari de Man – tmensenuus@gmail.com 
In sending word daar dikwels gepraat van "immersion".  Dit het te doen met die sendeling se poging om die teikengroep te verstaan en self hoeverre die sendeling dan leef en word soos die mense na wie hulle uitreik.

Die beeld van die ambassadeur is baie betekenisvol in dié verband.  Ons is geroep om ambassadeurs van die evangelie te wees soos Paulus in 2 Kor 5:20 sê.  'n Ambassadeur moet sy eie land in die vreemde gaan verteenwoordig; ons bring die evangelie na mense wat dit nog nooit gehoor of verstaan het nie.  Maar 'n suksesvolle ambassadeur leer die vreemde land se mense en kultuur baie goed ken sodat hy sy eie land se beleid en strategieë op so 'n wyse kommunikeer dat die mense in die vreemde dit sal verstaan en positief daarop sal reageer.  Dus, ons moet ons teikengroep leer ken en selfs word soos hulle sodat hulle die evangelie wat ons bring nie as iets vreemds en westers en 'nie vir ons' sal beleef nie, maar as die Woord van God vir hulle in vandag se konteks.

 
Daar is ‘n 'n paar belangrike aspekte van die Tibetaanse siening van die wêreld wat drasties met ons s’n verskil.
Hul konsep van God is kompleks om die minste te sê! Tibetaanse Boedisme erken wel gode, heersers en geeste, maar daar is geen persoonlike God wat hulle lief het en uitreik na gewone mense nie, of aan wie verantwoording gedoen moet word nie. 'n Mens kan maar net na binne kyk vir oplossings. 

Hulle het ook ’n unieke siening oor die skepping. Die wêreld om ons is 'n illusie, ons is eitlik alles een, en dis die mens se onkunde oor die ketting van oorsaak en gevolg wat lei tot mispersepsies; so geen konsep van skepping is goed nie.

Oor sonde, ons doel hier op aarde en die lewe hierna verskil ons drasties. Later dalk méér hieroor.

'n Algemene beginsel in sending sou wees om brûe te probeer vind tussen die Christelike geloof en die teiken geloof, maar meeste kenners in die sending onder Tibetaanse Boediste is dit eens dat daar amper geen sulke raakpunte is nie.  Natuurlik maak dit strategie bou moeiliker en as iemand tot geloof kom soveel meer van 'n wonderwerk. 
Na inhoud
Wêreldbiddae vir vroue en manne TC "Wêreldbiddae vir vroue en manne" \f C \l "1" 
Feldmuis herinner dat die Bybelgenootskap van Namibië die geleentheid (op 6 Maart) fasiliteer. Die program vir vanjaar se Vrouebiddag kan by die Bybelgenootskap bestel word. Die kontak persoon is Emsie by funds@nambible.org.na of by telefoon 061 235090. Sy kan ook help met inligting oor die wêreldbiddag vir manne (op 7 Maart).
Na inhoud
Dink langtermyn as jy pensioen dink! TC "Dink langtermyn as jy pensioen dink!" \f C \l "1" 
Weerstaan die versoeking om op die korttermyn benoude spronge te maak as jy met pensioenfondsgeld werk! Hieraan moet die Trustees van die NG Kerk Namibië Pensioenfonds (NGKNP) hulself telkens herinner – veral in hierdie dae van skommelende markte.

Al die bates van die NGKNP word tans deur die batebestuurder Alan Gray bestuur. Volgens mnr Mbakumua Hengari, Hoof Uitvoerende Beampte van Alan Gray in Namibië, is die doel van Alan Gray om langtermyn rykdom vir hulle kliënte te skep. En hulle het ‘n goeie rekord agter hulle wat sê dat hulle dit regkry!


‘n Werklike voorbeeld: op 15 Junie 1974 gee ‘n individu R100,000 aan Alan Gray, stigter van hierdie batebestuurders, om te belê. In die byna 35 jaar wat sedertdien verloop het, het die beleggingsfilosofie van Gray ‘n jaarlikse opbrengs van 28,5% gerealiseer. Dit teenoor ‘n jaarlikse opbrengs van slegs 17,6% van die All Shares Index oor dieselfde termyn. In werklike geldwaarde: by Alan Gray sou die R100,000 op 31 Desember 2008 R 571,2 miljoen werd gewees het, teenoor R27 miljoen in die ander portefeulje.


In die moeilike jaar wat 2008 was, het Alan Gray hulle daarop toegespits om in reële terme kapitaal te beskerm. Dit het hulle gedoen deur minder SA-aandele in die portefeulje te hê terwyl hulle maksimum buitelandse blootstelling verkry het. Terselfdertyd was hulle konserwatief in die keuse van buitelandse bates. Hulle keuse val deurgaans op maatskappye van hoë kwaliteit met ‘n stabiele, nie-aggressiewe opbrengsgeskiedenis.


Vir die jaar 2008 kon Alan Gray uiteindelik ‘n positiewe opbrengs van 3,3% aanteken. Oor ‘n 3-jaar termyn het hulle ‘n opbrengs van 17.2% gebied.
Na inhoud
Ons bid vir die wêreld TC "Ons bid vir die wêreld" \f C \l "1" 
· Thijs van der Merwe – aan die hand van Patrick Johnson en Jason Mandryk se Operation World
Azerbaijan (Pop. 7,734,015) oppervlakte 86,600 vk. km. Kaukasiese republiek aan die Kaspiese See, insluitnend die 5,632 vk. km. enklave van Nakhichevan, tussen Armenia en Iran, en die 4,400 vk. km. streek van Nagorno-Karabakh waaroor daar ‘n dispuut is met Armenië onder wie se beheer die gebied tans staan. Die gebied het ‘n lang geskiedenis van oorheersing deur onder andere Arabiere, Mongole, Persiërs, Turke en die Russe. Onafhanklik sedert 1991 van die USSR. Die eerste dekade was moeilik met verskeie interne militêre bewindsoornames en oorlog met Armenia oor die oorwegend Armeniesbevolkte Nagorno-Karabakh enklave in Wes Azerbaijan. Armenië okkupeer 20% van die Azeri woongebied en meer as ‘n miljoen Azeris is vlugtelinge. Pan-Turkimisme en ‘n affiniteit vir Turkeye en die Weste gepaard met ‘n begeerte om aan Russiese oorheersing te ontkom, oorheers politieke beleid. Die ekonomie is olie gedrewe en die land beskik oor groot olie reserwes. Die ekonomie het die na kommunistiese era die tipiese partroon van bureaukratiese dwarsboming, georganiseerde misdaad, weghol korrupsie, ekologiese rampe gevolg en tesame met die effek van die oorlog met Armenië en die ineenstorting van die oliepryse in die 1990s is die ekonomie in ‘n haglike toestand. Die meerderheid van die bevolking leef in armoede. Amptelik is daar godsdiensvryheid maar dit word belemmer deur die ‘Christen’ Russiese en Armeniese vyandiggesindheid, asook vrese vir Islamitiese ekstremisme. Buitelanders mag nie ‘godsdienstige propaganda’ maak nie. Muslims is Shi’a (70%) en Sunni (30% — in die noorde). Muslim 83.67%; nie-Godsdienstig 11.31%; Christen 4.63% Joods 0.37% Baha'i 0.02%

LOOF die Here vir: 1 Die ontluikende Azeri kerk; daar is tans ongeveer 2,000 Azeri gelowiges in die land, teenoor net 40 in die wêreld in 1990.

2 ‘n Dekade van relatiewe vryheid van godsdiens. 

TREE IN vir: 1 Die politieke situasie wat kompleks en potentieel gevaarlik is. Die konflik met Armenia en die groeiend konfrontasie met Armenia, Rusland en Iran aan die een kant en Azerbaijan, Turkeye, Georgia en die NATO lande aan die ander kant oor die benutting van oliereserwes en die transportering daarvan mag aanleiding gee tot gewapende konflik. Bid vir volgehoue vrede en ‘n oplossing wat blywend sal wees in die Nagorno-Karabakh konflik.

2 Die Christendom word geassosieer met Russiese imperialisme en die Armeniese okkupasie van Azeri woongebied. Na onafhankliheid was daar ‘n openheid vir die evangelie maar dit het afgeneem a g v groeiende nasionalisme, wetlike beperkinge wat ingestel is op die maak van proseliete en die propaganda uit Muslim oorde. Bid dat die verhinderinge mag wegkwyn en dat Azeris toegelaat sal word om die bevrydende evangelie te hoor. 

3 Azerbaijaanse gelowiges neem getalle gewys toe. Meeste is in Baku waar daar verskeie gemeentes is waarin Azeris die meerderheid is. Bid vir die kerk dat dit sal groei in volwassenheid en dat die gemeenskap van gelowiges so sal wees dat dit aantreklik sal wees vir nognie gelowiges om in te kom. Bid vir die Bybelskole in Baku en ook dat daar beter samewerking sal wees onderling twv groter effektiwiteit. Bid vir ‘n sterk getuienis onder nognie gelowiges. 
Na inhoud 

Giggel TC "Giggel" \f C \l "1" 
Feldmuis hoor Clem het ’n nuwe bifokale bril gekry. Klim hy glo Sondag op die kansel daarmee. Hy kon goed sien om te lees, maar as hy deur die boonste deel kyk voel hy duiselig. Hy verduidelik toe aan die gemeente : “Vergewe my tog as ek die bril aanmekaar opsit en afhaal . As ek lees, gaan dit goed , maar elke keer as ek na julle kyk , dan wil ek naar word .” 
Na inhoud
Met Feldstraat-liefde
Die Feldmuis
Kuier ook op ons webblad 
Vakature in Kamanjab TC "Vakature in Kamanjab" \f C \l "1" 

Kamanjab, ‘n twee-kop gemeente tussen Kamanjab en Khorixas 113km uitmekaar en met ‘n pastorie op Kamanjab, soek steeds ‘n dominee. Die gemeente het 54 belydende en 21 dooplidmate.
Van die dominee word verwag: Pastorale sorg en Woordbediening, Plaasbediening en Evangelisasiewerk in Damaraland. Lg behels bediening aan lidmate en nie-lidmate in samewerking met Kunene vir Christus vir 50% van die dominee se tyd.
Navrae by Chris Bedecker bedeker@mtcmobile.com.na; tel 00 264 67 331069 of  faks 00 264 67 331028
of Japie Avis (+264 67 312136)
Aansoeke word tot 31 Maart ingewag.
Rietfontein-Noord soek Jeugleraar TC "Rietfontein-Noord soek Jeugleraar" \f C \l "1" 
Rietfontein-Noord,’n voor-stedelike gemeente in Pretoria (322 doop- en 1108 belydende lidmate) het ’n vakature vir ‘n 3 jaar termynbepaalde pos as jeugleraar.

Die geskikte kandidaat is ’n geordende leraar / proponent met ‘n passie en ’n gawe om kinders en jongmense te bedien.  Hy/sy werk maklik in spanverband saam en beskik oor die vermoë om die Evangelie kreatief en dinamies in die idioom van jong mense aan te bied.  Verkieslik sal die ideale kandidaat nie ouer as 30 jaar wees nie.

Die jeugleraar sal verantwoordelikheid aanvaar vir die skoolgaande jeug (kinderkerk, jeugdiens en vakansieprogramme), pastorale versorging van kinders in gesinsverband, na-skoolse jongmense sowel as jong-getroudes en enkellopendes.
Vergoeding volgens Sinodale riglyne en word op ’n totale koste tot die gemeente, benader.  Behuisingsvoordeel word ingesluit.

Belangstellendes kan die voorgeskrewe aansoekvorm aanvra en dit, vergesel van ‘n CV van hoogstens 2 bladsye, terugstuur word na: 24ste Laan 800, Rietfontein, 0084;  berdine@ngkrn.co.za;   Faks: 00 2786 6226425.
Aansoekers moet beskikbaar wees vir ’n onderhoud en psigometriese toetse.

SLUITINGSDATUM:  20 Maart 2009

NAVRAE:

Kerkkantoor: Berdine Spangenberg, Tel. (00 27 12) 3313253 of  00 27 72 2064509
Diensverhoudinge: Sonia Pienaar, Tel. (00 27 12) 3322740
Leraar: Francois Naude, Tel. 00 27 84 8608000
Het jy ’n bydrae te maak vir Feldmuis? 

Praat met hom per epos by Feldmuis-interaktief of sms na 081 127 1608. 

Anonimiteit word gewaarborg vir wie dit verkies.

Die Feldmuis sê…

